ՀԻՄՆԱՎՈՐՈՒՄ

   1. Կարգավորման ենթակա ոլորտի կամ խնդրի սահմանումը   
   «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» օրենքի նախագիծը (այսուհետ՝ Նախագիծ) մշակվել է որպես «Տարածական տվյալների մասին» օրենքի, մասնավորապես ազգային գեոպորտալին և բազային տարածական տվյալների պատշաճ մշակմանն առնչվող դրույթների ապահովման միջոց:
   2. Առկա իրավիճակը
Նախագծով «Վարչական իրավախախտումների վերաբերյալ Հայաստանի Հանրապետության օրենսգիրքը լրացվում է նոր 95.6-րդ հոդվածով, որով օտարերկրյա Ֆիզիկական և իրավաբանական անձանց կողմից առանց Կադաստրի կոմիտեի թույլտվության Հայաստանի Հանրապետության տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքագրման աշխատանքների, ներառյալ օդալուսանկարահանման իրականացումը առաջացնելու է տուգանքի նշանակում ֆիզիկական անձանց նկատմամբ սահմանված նվազագույն աշխատավարձի հինգհարյուրապատիկի չափով, իսկ իրավաբանական անձանց նկատմամբ՝ սահմանված նվազագույն աշխատավարձի երկուհազարապատիկի չափով, ինչպես նաև իրավախախտման առարկա հանդիսացող տվյալների և նյութերի բռնագրավմամբ:
Նախագծով Օրենսգրքի 24410-րդ հոդվածը շարադրվում է նոր խմբագրությամբ՝ գեոդեզիայի և քարտեզագրման բնագավառում վերահսկողություն իրականացնող տեսչական մարմինների կողմից քննվող վարչական իրավախախտումների վերաբերյալ գործերով լրացվում է նաև Օրենսգրքում լրացվող 95.6-րդ հոդվածը:  
    3. Կարգավորման նպատակները, ակնկալվող արդյունքը
[bookmark: _GoBack]   Նախագծի նպատակն է «Վարչական իրավախախտումների վերաբերյալ Հայաստանի Հանրապետության օրենսգրքով սահմանել առանց թույլտվության ՀՀ տարածքի վերաբերյալ բազային տարածական տվյալների և մետատվյալների ստեղծման, մշակման կամ հավաքագրման աշխատանքների իրականացման համար վարչական պատասխանատվություն:
   Նախագծի ընդունումը պետական կամ համայնքային բյուջեի եկամուտներում և ծախսերում էական փոփոխություններ չի առաջացնում:
   Նախագիծը բխում է Կառավարության 2021-2026 թթ. ծրագրի 2.3-րդ ենթակետի պահանջներից:

